भारत सरकार
पर्यटन मंत्रालय
राज्‍य सभा
लिखित प्रश्न सं0 +750
16 अगस्‍त, 2012/25 श्रावण, 1934 (शक) 
को दिया जाने वाला उत्तर
     भारत में पर्यटन को प्रोत्‍साहन 
+750.श्री परवेज़ हाशमी :
     क्या पर्यटन मंत्री यह बताने की कृपा करेंगे कि:
(क)  विश्‍व के विभिन्‍न देशों में से किन-किन देशों से सबसे अधिक संख्‍या में पर्यटक भारत भ्रमण के लिए आते हैं; 
(ख)  संबंधित मंत्रालय द्वारा अन्‍य देशों के नागरिकों के बीच भारत में पर्यटन को बढ़ावा देने हेतु उठाये जा रहे कदमों का ब्‍यौरा क्‍या है; 
(ग)   भारत-भ्रमण पर आने वाले पर्यटकों के बीच नए राज्‍यों के पर्यटक स्‍थलों को प्रचारित करने के तरीकों का ब्‍यौरा क्‍या है; 
(घ)   भारतीय पर्यटन को बढ़ावा देने के लिए मंत्रालय द्वारा किन विशेष प्रावधानों का प्रस्‍ताव किया जा रहा है; और
(ड.)   यदि हां, तो तत्‍संबंधी ब्‍यौरा क्‍या है? 
         उत्‍तर
                  पर्यटन मंत्रालय में राज्‍य मंत्री                            (श्री सुल्‍तान अहमद)
(क) : वर्ष 2011 में भारत में सबसे अधिक विदेशी पर्यटक आगमन (एफटीए) वाले 5 देशों के ब्‍यौरे निम्‍नलिखित हैं :
	देश
	विदेशी पर्यटक आगमन (अ) (मिलियन में)
	% हिस्‍सा

	यूएसए
	1.00
	15.97

	यूके
	0.79
	12.57

	बांग्‍लादेश
	0.40
	6.34

	श्रीलंका
	0.31
	4.85

	कनाडा
	0.26
	4.05

	अन्‍य देश 
	3.53
	56.22

	कुल 
	6.29
	100.00


   अ: अनंतिम
(ख) से (ड.) : पर्यटन मंत्रालय, भारत सरकार अपनी चालू गतिविधियों के एक भाग के रूप में घरेलू और अंतर्राष्‍ट्रीय बाजारों में देश के सभी राज्‍यों/संघ राज्‍य क्षेत्रों (यूटी) के पर्यटक गंतव्‍यों और उत्‍पादों को कवर करते हुए भारत का एक समग्र गंतव्‍य के रूप में संवर्धन करने के लिए ''इन्‍क्रेडिबल इंडिया'' ब्रांडलाइन के अंतर्गत प्रिंट, इलैक्‍ट्रॉनिक और ऑनलाइन मीडिया अभियानों को चलाता है । समग्र संवर्धन में विभिन्‍न भारतीय पर्यटन उत्‍पादों और गंतव्‍यों का संवर्धन शामिल है । इसके अतिरिक्‍त, विभिन्‍न भारतीय पर्यटक गंतव्‍यों और उत्पादों के संवर्धन के लिए मंत्रालय अपने विदेश स्‍थित कार्यालयों के माध्‍यम से अन्‍य बातों के साथ-साथ रोड शो, भारत परिचय संबंधी सेमिनारों, कार्यशालाओं का आयोजन करता है और विभिन्‍न मेलों, प्रदर्शिनियों और कार्यक्रमों में भाग लेता है । 

पर्यटन मंत्रालय मार्केटिंग विकास सहायता (एमडीए) योजना के अंतर्गत अंतर्राष्‍ट्रीय और घरेलू मार्केटों में पर्यटन के संवर्धन हेतु स्‍टेकहोल्‍डरों को वित्‍तीय सहायता भी प्रदान करता है । 

राज्‍यों/संघ राज्‍य क्षेत्रों में पर्यटक स्‍थलों के प्रचार की जिम्‍मेदारी मुख्‍य रूप से संबंधित राज्‍य सरकारों/संघ राज्‍य क्षेत्र प्रशासनों की है । तथापि, पर्यटन मंत्रालय प्रचार सामग्रियों के उत्‍पादन के लिए राज्‍यों/संघ राज्‍य क्षेत्रों को केंद्रीय वित्‍तीय सहायता प्रदान करता है । 
********
